
1.- Aurkezpena:

Herritarren lankidetza pertsona bakoitzari dagozkion betebeharrak behar bezala
betetzean ez ezik, erakunde publiko eta pribatuen funtzionamendu egokirako
konpromiso kolektiboan ere islatzen da.

Hala eta guztiz ere, ohartarazi behar da gizalegezko jokabide laudagarri horiek ondorio
penagarriak eragin dituztela, batzuetan, jardunbide ustelak eta beste arau-hauste batzuk
jakinarazi dituztenentzat, hala nola presioak salatutako pertsonengandik; beraz,
ezinbestekoa da ordenamendu juridikoak herritarrak babestea erabilera publiko argia
duen jokabide ausarta erakusten dutenean.

Horregatik onartu da 2/2023 Legea, otsailaren 20koa, arau-hausteei eta ustelkeriaren
aurkako borrokari buruzko informazioa ematen duten pertsonak babesteari buruzkoa.
Ogasun Publikorako eta Gizarte Segurantzarako kalte ekonomikoa dakarten arau-hauste
penal edo administratibo larri edo oso larri guztiak hartuko dira kontuan.

Lege honek bi helburu ditu:

1.- Babes egokia ematea pertsona fisikoek interes orokorra kaltetzen duten
ordenamendu juridikoaren urraketei buruzko informazioa ematean jasan ditzaketen
errepresalien aurrean.

2.- Informazioaren kultura eta erakundeen integritate-azpiegiturak indartzea, eta
informazioaren edo komunikazioaren kultura sustatzea, interes publikoaren aurkako
mehatxuak prebenitzeko eta detektatzeko mekanismo gisa.

Eta, horretarako, Legeak enpresa eta erakunde publikoak informazioa emateko barne-
bideak izatera behartzen ditu, hobe delako jardunbide irregularrei buruzko informazioa
erakundeak berak ezagutzea, horiek zuzentzeko edo kalteak ahalik eta lasterren
konpontzeko, Europako testua osatzean bildutako txosten eta estatistiketan ere jaso
denez.

2.- Printzipioen adierazpena:

Hori dela eta, LUDOLAND S.L.-n barneko informazio-kanal bat dago eskura edozein
langileri enpresa egiten ari den eta interes sozial orokorrekoak diren arau-hausteen edo
irregulartasunen berri emateko tresna gisa.

Barneko informazio-kanal horrez gain, garrantzitsua da jakinaraztea beste informazio-
kanal batzuk ere badaudela, kanpoko kanalak deritzenak, agintaritza publiko espezializatu
batekin komunikatzeko; horrek konfiantza handiagoa sor dezake, inguruan
errepresaliaren bat jasateko beldurra uxatzen baitu.

3.- Aplikazio-eremua:

Informazio-kanal hau LUDOLANDeko langile guztientzat da.

LUDOLANDek kontratatutako langile guztiei barneko informazio-kanala kudeatzeko
protokoloaren berri emateko konpromisoa du. Protokoloa anonimoa ala ez izan daiteke,
eta, jakina, konfidentziala da.

Lege honek pertsona fisikoak babesten ditu, bertan aurreikusitako prozeduretakoren
baten bidez honako hauei buruzko informazioa ematen dutenean:

a. Europar Batasuneko Zuzenbidearen arau-hausteak, baldin eta: Europako
Parlamentuaren eta Kontseiluaren 2019ko urriaren 23ko 2019/1937 (EB)
Zuzentarauaren eranskinean adierazitako gairen bati eragiten badiote
(Zuzentarau hori Batasuneko zuzenbidearen arau-hausteei buruzko informazioa
ematen duten pertsonen babesari buruzkoa da), Europar Batasuneko finantza-
interesei eragiten badiete edo barne-merkatuan eragiten badute.

b. Arau-hauste administrativo larriak edo oso larriak, Herri Ogasunerako eta
Gizarte Segurantzarako kalte ekonomikoa dakartenak.

4.- Araudi aplikagarria:

2/2023 Legea, otsailaren 20koa, arau-hausteei eta ustelkeriaren aurkako borrokari buruzko
informazioa ematen duten pertsonen babesa arautzen duena.

5.- Jarduteko prozedura:

5.1.- Ludolandeko Barneko Informazio-kanalaren Arduraduna:

- Elena Garrido Hernandez. Giza Baliabideen Arduraduna
- Susana Aperribay Ganzabal. Zuzendaritza Nagusia

5.2.- Informazioaren aurkezpena:

5.1.1.- Idatziz:

Informazioa helbide elektroniko honetara bidalita: canalinterno@Iludoland.eus

5.1.2.- Ahoz:

- Bulegoko telefono-zenbakira (945 122 198) deituz eta barneko informazio-kanalaren arduradun
izendatutako pertsonaren batengatik galdetuz.

- Informatzaileak eskatuta, aurrez aurreko bilera baten bidez ere aurkez daiteke, eskaera egin eta
gehienez ere zazpi eguneko epean. Kasu horretan, komunikazioa grabatu egingo dela
ohartaraziko zaio informatzaileari.

5.3.- Informazioa jaso ondoko pausoak:

5.3.1.- Informazioaren erregistroa eta komunikazioa

Informazioa jaso ondoren, erregistratu egingo da eta enpresako Zuzendaritzari
jakinaraziko zaio, azterketa-prozedura eta gainerako faseak hasteko.

Jakinarazpena jaso izanaren agiria bidaliko zaio informatzaileari, informazioa jasotzen
denetik 7 egun naturaleko epean.

5.3.2.- Informazioaren azterketa
Jasotako informazioa aztertuz hasiko da fasea, onartu behar den ala ez zehazteko.
Ez onartua:

- Azaldutako gertakariek ez dutenean inolako sinesgarritasunik.

- Azaldutako gertakariak ez direnean Legearen aplikazio-eremuan jasotako
ordenamendu juridikoaren arau-hausteak.

- Jakinarazpenak ez dakarrenean arau-hausteei buruzko informazio berri eta
esanguratsurik, aurreko jakinarazpenen bati dagokionez.

Aurreko kasuetako bat izanez gero, ez onartzeko arrazoia erregistratuta geratuj eta kasua
amaitutzat joko da.

Informatzaileari mezu elektronikoa bidaliko zaio informazioa ez onartzeko arrazoien berri
emateko.

Onartua:

Informatzaileari posta elektronikoa bidaliko zaio onarpena helarazteko eta ikerketa-
fasera igaroko da.

Bi kasuetan, informatzailea ez badago pozik kasuaren ebazpenarekin, Informatzailea
Babesteko Agintaritza Independentearen kanpoko informazio-kanalera, IBAl edo kasuan
kasuko agintari edo organo autonomikoetara jo ahal izango du, non pertsona fisiko orok
idatziz edo ahoz eman dezakeen informazioa modu anonimoan.

5.3.3.- lkerketa-fasea

Intzidentzia kudeatu egingo da: behar ez bezala egindako jarduketak egiaztatu eta eragin
dituzten arrazoiak eta arazoa konpontzeko jarduketak aztertuko dira. Egoera
konpontzeko plan bat ezarri, eta gauzatzeko beharrezko neurriak aplikatuko dira.

Ezarpenaren aplikaziorako eta jarraipenerako itemak ezarriko dira. Behar bezala gauzatu
ondoren, intzidentzia amaitu egingo da.

Fase horren ondoren jasotako informazioa egiazkoa ez dela eta indarrean dagoen
araudiaren arabera jarduten ari dela ondorioztatzen bada, intzidentzia amaitu eta
erregistro-fitxan egoera hori adieraziko da.

Ilkerketa- eta aplikazio-jarduerei erantzuteko gehieneko epea ezin da 3 hilabetetik
gorakoa izan, jakinarazpena jasotzen denetik, konplexutasun bereziko kasuetan salbu.

5.3.4.- Amaiera

Kudeatzeko jasotako informazio guztiak eta horiek eragin dituzten barne-ikerketak ez dira
jendaurrean erregistratuko.

Horretarako, "Erregistro-fitxa" diseinatu da, honako atal hauez osatua:

- Harrera-data

- Identifikazio-kodea

- Informazioaren deskripzioa

- Onartua ala ez onartua

- Jarduerak garatzeko hartutako neurriak
- Amaiera-data

6.- Konfidentzialtasun-bermeak:

Datu pertsonalak Ludolanden datuen babesari buruz dagoen araudiaren arabera erabiliko
dira.

Puntu hau azpimarratzen dugu garrantzitsua delako eta honi esker Lege hau funtsezko
eta ezinbesteko tresna bihurtzen delako informazio larriak edo oso larriak jaso ahal
izateko; izan ere, baliteke langileak beste era batzuetara ez ausartzea, identifikatuak
izateko beldurragatik.

Jakinarazpenak kaltetutako pertsonen espedientea izapidetu bitartean, pertsona horiek,
Lege honen arabera, errugabetasun-presuntzioa, defentsa-eskubidea eta espedientea
eskuratzeko eskubidea izango dute, bai eta informatzaileentzat ezarritako babes bera
jasotzekoa ere, haien identitatea zainduta eta prozedurako gertakarien eta datuen
konfidentzialtasuna bermatuta.

Helburua da interes orokorrari kalte egiten dioten arau-hauste larrien edo oso larrien
berri ematean gizalegezko jarrera eta errespetu demokratikoa duten pertsonak babestea.
Errepresaliatzat jo daitezkeen eta ikerketak amaitu osteko hurrengo bi urteetan gertatzen
diren jokabideak debekatuta daude eta baliogabeak dira.

7.- Laburbilduta:

- Barneko informazio-kanala erabili behar da enpresak araudia ez betetzearen eta
ustelkeriaren aurkako borrokaren esparruan esku-hartze desegokia izan duela
jakinarazteko, Ogasun Publikorako eta Gizarte Segurantzarako kalte ekonomikoa
badakar.

- Edonola ere, arau-hausteak modu anonimoan edo identifikatuan jakinarazten
dituzten pertsona fisikoek Legearen baldintzen arabera informatu behar dute,
eta arrazoizko arrazoiak izan behar dituzte ematen ari diren informazioa
egiazkoa eta interes orokorrekoa dela pentsatzeko.

- Informazio-sistemak honako hau bermatuko du:
- Datuen konfidentzialtasuna eta babesa.
- Informatzailearen babesa.
- Errepresaliak debekatzea.
- Laguntza-neurriak eskaintzea.

1. eranskina. Erregistro-fitxa

HARRERA-DATA

IDENTIFIKAZIO-KODEA

INFORMAZIOAREN
DESKRIPZIOA

ERANTSITAKO
DOKUMENTAZIOA

ONARTUTAKO
INFORMAZIOA

ONARTU GABEKO
INFORMAZIOA

HARTU BEHARREKO
NEURRIAK

AMAIERA-DATA




